
Citazzjoni Numru. 780/2012

Fl-Atti tar-Rikors Mahluf Numru 1255/11JRM fl-ismijiet:
Ryan John FARRUGIA
VS
OLIVE GARDENS INVESTMENTS LIMITED, Dernise
Farm Limited u Perit Paul Micallef
ghat-thassir tal-Mandat ta’ Sekwestru Kawtelatorju Numru

1787/2011 imressag nhar id-19 ta’ Dicembru, 2011, fl-
ismijiet:

Ryan John FARRUGIA

VS

OLIVE GARDENS INVESTMENTS LIMITED (C-16715),
Dernise Farm Limited (C-25798)

[I-Qorti:

Rat ir-Rikors imressagq fit-3 ta’ Awissu, 2012, li bih u ghar-
ragunijiet hemm imfissra, r-rikorrenti ezekutati Olive
Gardens Investments Limited u Dernise Farm Limited
(aktar ’il quddiem imsejhin “l-ezekutati”) talbu i din il-Qorti
(a) thassar il-Mandat kawtelatorju ta’ Sekwestru fuq
imsemmi mahrug kontrihom mill-intimat ezekutant (aktar il
quddiem imsejjah |I-“ezekutant”) fid-19 ta’ Dicembru, 2012,
ghall-finijiet tal-artikolu 836(1)(b), (¢), u (f) tal-Kapitolu 12
tal-Ligijiet ta’ Malta, u dan minhabba li, bis-sahha tal-
istess mandat, tlieta mis-sekwestratarji iddepozitaw
b’¢edoli tant I-awtorita’ tal-Qorti, somom ta’ flus bizzejjed
biex jaghmlu tajjeb ghall-pretensjonijiet tal-istess
ezekutant kif mitlubin minnu f'dak il-Mandat;

Rat id-degriet taghha tal-10 ta’ Awissu, 2012, li bih ordnat
in-notifika lill-intimat ezekutant u tatu zmien biex iressaq I-
osservazzjonijiet tieghu kif irid |-artikolu 836(3) tal-Kapitolu
12 tal-Ligijiet ta’ Malta;

Rat it-Twegiba mressqa mill-ezekutant fil-21 ta’ Awissu,
2012, li biha, huwa qgabel Ii, fir-rigward tal-ezekutata Olive
Gardens Investments Limited, il-Mandat ghandu jithassar
(kemm hu hekk, kien l-ezekutant innifsu li, dak inhar
ressaq ukoll talba ghall-hrug ta’ Kontro-Mandat fir-rigward
tal-imsemmija ezekutata), izda li laga’ ghat-talbiet tal-
ezekutata Dernise Limited billi gal li ma jmisshomx
jintlagghu ghaliex, fl-ewwel lok, [-ammont depozitat
jaghmel tajjeb biss fir-rigwarda tal-pretensjonijiet tieghu
kontra wahda miz-zewg kumpaniji ezekutati; fit-tieni lok,
ghaliex il-pretensjonijiet tieghu ghadhom m’humiex
imharsa kontra I-kumpannija ezekutata Dernise Limited
jekk mhux bis-sahha tal-imsemmi Mandat; u fit-tielet lok,
ghaliex fkaz li t-talba tieghu fil-kawza fil-mertu tintlaga’

biss fir-rigward tal-kumpannija Dernise Limited, hu ma
jkunx jista’ jingeda bis-somma depozitata mill-ezekutata |-
ohra;

Rat |-atti tal-Mandat kawtelatorju li ghalih jirreferi r-Rikors
tal-lum;

Ikkunsidrat:

lIli din hija azzjoni mahsuba taht I-artikolu 836 tal-Kapitolu
12 tal-Ligijiet ta’ Malta. Ir-rikorrenti ezekutati jridu i
jitnehhew |-effetti ta’ Mandat kawtelatorju ta’ Sekwestru
mahrug kontrihom mill-ezekutant fid-19 ta’ Di¢embru,
2011, u dan ghaliex uhud mis-sekwestratarji iddepozitaw
b’cedoli taht I-awtorita’ tal-Qorti somom ta’ flus li jgibu
dags kemm |-ezekutant jippretendi fl-imsemmi Mandat
tieghu;

[lli minn dak li jirrizulta mill-atti u li huwa rilevanti ghad-
determinazzjoni ta’ dawn il-pro¢edimenti, johrog Ili I-
Mandat relattiv inhareg kontra r-rikorrenti ezekutati fid-19
ta’ Diéembru, 2011', u kien notifikat |l hames
sekwestratarji, ilkoll banek lokali. [I-Mandat inhareg dwar
“sorti” ta’ mitt elf euro (€100,000) u b’kawzali li tghid li dik
iIs-somma tirrapprezenta |-pretensjonijiet tal-ezekutant
dwar “prezz ta’ immobbli imhallas mis-sekwestrant lis-
sekwestrati fuq kuntratt pubbliku datat 3 ta’ Awissu, 2010,
fl-atti tan-Nutar Malcolm Mangion kif ukoll danni sofferti
stante li l-immobli mhux kopert mill-permessi tal-MEPA
liema kuntratt ged jintalab ir-rexissjoni tieghu flimkien
mad-danni sofferti permezz ta’ rikors Juramentat
prezentat kontestwalment”. It-talba ghall-hrug tal-Mandat
intlaghet I-ghada li tressag u kemm |-ezekutati u kif ukoll
is-sekwestratarji kienu Ikoll notifikati fil-21 ta’ Dicembru.
Dak inhar li ntalab il-hrug tal-Mandat, I-ezekutant ressaq
Rikors Mahluf bil-retensjonijiet tieghu fil-mertu kontra z-

! Dok “SEK”, fpagg. 4 — 7 tal-atti

zewg ezekutati u kontra terza persuna®. Wara n-notifika,
wiehed mis-sekwestratarji baghat jgharraf lir-Registratur
tal-Qorti li kellu f'idejh biss somma zghira minn dak pretiz
mill-ezekutant u li ma kienx jaghmel sens li jghaddi biex
jiddepozita bi¢ca minnha wara li jnaqqas spejjez u dritt;

i aktar tard, fid-9 ta’ Jannar, 20123, wiehed mis-
sekwestratarji iddepozita somma ta’ € 204.24, filwaqt li |-
istess bank sekwestratarju li aktar gabel iddikjara li kellu
fidejh biss somma ¢kejkna, ghadda biex iddepozita
b’¢edoli tant I-awtorita’ tal-Qorti, s-somma ta’ € 39,004.44
fit-3 ta’ April, 2012*, u somma ohra ta’ € 60,995.56 fil-11
ta’ Lulju, 2012°. Fil-21 ta’ Awissu, 2012, l-ezekutant talab
iI-hrug ta’ Kontro-Mandat “limitatatment fil-konfront tas-
soc¢jeta’ Olive Gardens Investments Limited u dan stante
id-depozitu tal-ammont kawtelat”;

[l 1-Qorti tibda biex tghid li, ladarba nhareg il-Kontro-
Mandat fir-rigward tal-ezekutata Olive  Gardens
Investment Limited, it-talba ta’ dik il-kumpannija hija
ezawrita u I-Qorti m’ghandhiex ghalfejn tqisha aktar.
Dwar |-aspetti ta’ dritt |i jsawru I-kaz fir-rigward tal-
ezekutata l-ohra, |-Qorti trid tgis dan skond il-kawzali
specifici tal-ligi li fughom I-istess ezekutata ssejjes it-
talbiet taghha. IlI-Qorti hija tal-fehma li |-fatt wahdu li |-
ezekutata l|-ohra wriet li minn gidha sar depozitu tal-
ammont pretiz mill-ezekutant fil-Mandat, ma jnehhix
b’dagshekk il-ntiega i |-pretensjonijiet tieghu jkunu
kawtelati wkoll kontra |-ezekutata |-ohra Dernise Limited.
Mill-atti johrog car, li ¢-Cedoli tressqu fisem u minn gid tal-
ezekutata Olive Gardens Investments Limited u mhux
ukoll mill-gid tal-ezekutata rikorrenti Dernise Limited,;

llli fi procedura bhal din, fejn il-parti ezekutanti tressaq
Mandat kawtelatorju kontra aktar minn debitur intimat
wiehed, il-Qorti hija tal-fehma li kull wiehed mill-imsemmija
partijiet ezekutati trid taghmel tajjeb ghall-pretensjonijiet
tal-ezekutant fil-Mandat li jkun u t-tressiq tal-garanzija
xierqa minn wahda biss mill-partijiet intimati ma sservix

2 Rik. Nru. 1255/11JRM (jinsab differit ghall-kontinwazzjoni ghall-21 ta’ Novembru, 2012)
® Dok “CED1”, fpagg. 9 — 10 tal-atti

* Dok “CED2”, f'pag. 11 tal-atti

® Dok “CED3”, fpag. 13 tal-atti

biex jinhelsu l-intimati |-ohrajn fir-rabta li jridu jaghtu biex
jikkawtelaw il-pretensjonijiet tal-ezekutant f'dak il-Mandat.
Dak li mhux imholli li jsir hu li fir-rigward ta’ parti wahda
intimata fMandat, jinzammu minn aktar minn
sekwestratarju wiehed assi u gid li, maghduda flimkien,
ikunu jisbqu l-ammont shih pretiz mill-ezekutant fil-
Mandat;

lIli, minbarra dan, ghandu jinghad li dak Ii din il-Qorti trid
tasal ghalih fdin il-procedura m’ghandu bl-ebda mod
jitgies li jkun gieghed isir xi gudizzju fil-mertu dwaru. L-
istharrig mehtieg fi pro¢edura bhal din huwa marbut ma’
ezami x'aktarx formali tal-att li tieghu gieghed jintalab it-
thassir. 1I-Qorti ghandha tistharreg i r-rekwiziti mitluba
mil-ligi ghall-hrug tal-Mandat jidhru mill-att innifsu u li dan
ma nharigx b’'mod abbuziv®;

i, b'Zzieda ma’ dan, fil-kawza |i [|-Qorti ghandha
guddiemha mibdija mill-ezekutant intimat u li dwar il-
pretensjonijiet tieghu fiha huwa talab il-hrug tal-Mandat
mertu tal-kaz, johrog li I-attur jippretendi li garrab danni
minghand kull wahda mit-tliet partijiet imharrkin (iz-zewg
ezekutati u |-perit arkitett) u dan ifisser li jekk kemm-il
darba t-talba tieghu tintalga’ kontra xi wahda mill-partijiet li
mhix l-ezekutata Olive gardens Investments Limited,
allura dan ikun ifisser li I-gid sekwestrat u depozitat tant I-
awtorita’ tal-Qorti ma jkunx jista’ jintuza mill-ezekutant bi
hlas tal-pretensjonijiet tieghu, imma jkun jista’ jintradd
minnufih  lill-imsemmija ezekutata Olive Gardens
Investments Limited u |-attur rebbieh jibqa’ bla garanzija;

lIli fdan il-kaz ir-rikorrenti ezekutata Dernise Limited tibni
t-talbiet taghha fuq tliet (3) kawzali:

A) Li wahda mill-htigijiet tal-ligi ghall-hrug tal-att
kawtelatorju ma tkunx ghadha fil-fatt tezisti [Art.
836(1)(b)]. IllI-ntigiet i I-ligi procedurali titlob sabiex
persuna tista’ tohrog Mandat kawtelatorju huma li (a)
jkollha pretensjoni ta’ dritt kontra I|-persuna li dwarha
jinhareg il-mandat; (b) li ssir kawza li fiha tigi mistharrga
sewwasew dik il-pretensjoni ta’ dritt, (¢) li I-Mandat irid

® Kumm GMA 23.6.1994 fil-kawza fl-ismijiet Paul Hili et vs Dr. Joselle Farrugia noe et (mhix
pubblikata)

ikun ihares ir-rekwiziti mitluba mil-ligi dwar il-hrug tieghu u
(d) li tali Mandat jinhareg u jigi esegwit taht ir-
responsabbilta’ tal-persuna li tkun talbitu. Fi kliem dik id-
dispozizzjoni, ir-raguni li ghaliha mandat kawtelatorju
jitnenna, kollu jew f'bic¢a minnu, biss jekk ikun hemm xi
bdil fic-Cirkostanzi bejn il-waqt li jkun inhareg il-Mandat u
z-zmien meta ssir it-talba ghat-thassir tieghu. Fi kliem
iehor, din il-Qorti tifhem li I-kawzali mahsuba fil-paragrafu
(b) tal-artikolu 836(1) trid li mandat ikun inhared sewwa u,
f'xi waqt, tkun intemmet xi wahda mill-kundizzjonijiet li I-ligi
trid biex dak il-Mandat jibqa’ fis-sehh’;

llli r-raguni |i dwarha l|-ezekutata temmen |i |-Mandat
ghandu jithassar hija, kif inghad, il-fatt li whud mis-
sekwestratarji ghaddew biex iddepozitaw is-somma
pretiza mill-ezekutant fil-Mandat mahrug minnu. Din il-
Qorti diga’ wriet il-fehma li ghamil bhal dak ma jistax ikun
ta’ fejda nlief favur dik il-parti ezekutata li minn gidha jkun
sar id-depozitu. Ma ntwerix xrabta hemm bejn dik I-
ezekutata u l-ezekutata Dernise Limited, u langas ma
ntwera |li minhabba dak id-depozitu, sehhet xi grajja li,
minhabba fiha, I-Mandat imissu jitnehha. Ghall-kuntrarju,
kif tajjeb jissottometti I-ezekutant, kien sewwasew ghaliex
il-gid sekwestrat (u sussegwentement depozitat b’¢edoli)
minghand |-ezekutata Olive Gardens Investments Limited
tgieghed taht |-awtorita’ tal-Qorti li dik I-ezekutata setghet
titlob it-tnehhija tal-Mandat, u li dik it-tnehhija tghodd biss
safejn il-Mandat jolqot lilha. Ladarba I-gid sekwestrat ma
jolgotx ukoll il-gid tal-ezekutata Dernise Limited, jigi li ma
kien hemm |-ebda bdil fi¢-Cirkostanzi dwarh minn dak
inhar li nhareg il-Mandat sallum;

lli ghalhekk it-talba tal-ezekutata ma tistax tintlaga’ tant
din il-kawzali;

B) L-ezistenza ta’ garanzija xierqa ohra biex taghmel
tajjeb ghall-pretensjoni ta’ min talab il-hrug tal-Mandat
[Art. 836(1)(¢)]. Fil-kaz tal-lum, ir-rikorrenti ezekutata
tghid li din il-garanzija tezisti fil-fatt tal-imsemmi depozitu
maghmul minn uhud mis-sekwestratarji;

" Ara P.A. GC 3.8.2001 fl-atti tal-Mandat fl-ismijiet Avukat Tonio Fenech noe vs Avukat Patrick
Spiteri pro et noe

Pagna 6 minn 9
Qrati tal-Gustizzja



Kopja Informali ta' Sentenza

llli I-ezekutanti jwarrab dan ir-ragunament billi jghid li fkull
kaz, id-depozitu sar minn gid fisem biss Olive Gardens
Investments Limited u mhux fisem ir-rikorrenti ezekutata
|-ohra Dernise Limited;

lIli biex jista’ jinghad li tezisti garanzija xierqa ohra Ii
taghmel tajjeb ghall-pretensjoni ta’ min talab il-hrug tal-
Mandat ghall-finijiet tal-Artikolu 836(1)(¢) tal-Kodici, irid
jintwera |i tali garanzija trid tkun tinstab fi hdan I-istess
persuna ezekutata, u dan, generalment, minn stharrig tal-
gid li hija jista’ jkollha, ukoll jekk tali garanzija hija
kostitwita “bil-hrug ta’ att kawtelatorju iehor”. Kreditu li
jista’ jkun dovut lill-persuna ezekutata minn terza persuna
ma jammontax bhala garanzija adegwata fil-konfront ta’
intimat ezekutat iehor®. 1zda, min-naha I-ohra, I-bizgha li I-
gid alternativ |i jitressaq bhala garanzija jista’ jintuza mid-
debitur ezekutat biex jiggarantixxi xi obbligazzjoni ohra
m’ghandhiex, wahedha, sservi biex tirrendi dak il-gid
bhala mhux xieraq bhala garanzija alternativa ghall-
pretensjoni tal-ezekutant’. Wara kollox, il-Qorti tista’
dejjem torbot lil min iressaq il-garanzija alternativa xierga
biex ma jaghmel xejn dwar dak il-gid li bih jista’ jnaqqas
jew ixellef is-sahha ta’ dik il-garanzija;

llli, fmaterja ta’ garanzija xierqa alternativa, |-piz tal-prova
li jezisti gid iehor li jista’ jaghmel tajjeb ghall-pretensjonijiet
tal-intimat ezekutant jaga' biss fuq il-parti ezekutata
rikorrenti®.  Fuq kollox, tali garanzija trid tkun wahda
soda, ¢ara u realizzabbli lill-ezekutant™;

lIli minn dak li johrog mill-atti, ma ntweriex li I-ezekutata
sehhilha twettag dan |-obbligu. Ghall-kuntrarju, intwera li
s-somma depozitata kienet taghmel mill-gid ta’ parti
ezekutata ohra u mhux minn gidha;

lIli ghalhekk, il-Qorti ssib li langas fuq din il-kawzali ma
ntweriet raguni tajba bizzejjed biex thassar il-Mandat;

& Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.
° Ara P.A. TM 5.6.2003 fl-atti tal-Mandat fl-ismijiet Emanuel Sammut et vs Josephine Sammut
% Ara P.A. GC 3.8.2001 fl-atti tal-Mandat fl-ismijiet Dr. Tonio Fenech noe vs Dr. Patrick Spiteri
pro et noe et _ _ o
Ara P.A. TM 20.2.2003 fl-atti tar-Rikors fl-ismijiet Ranger Company Ltd vs Euro Imports Ltd.

C) Jintwera i fi¢-¢irkostanzi m’huwiex ragonevoli li |-
mandat jinzamm fis-sehh jew li huwa qustifikabbli [Art.
836(1)(f)]. Jidher li din il-kawzali tinbena wkoll fug dak li
ssemma gabel mill-ezekutata;

llli, tajjeb jew hazin, minbarra dan bizzejjed jinghad li jekk,
il quddiem, il-Qorti li ser tqis il-kwestjoni fil-mertu tasal
ghall-fehma li I-ezekutant m’ghandux jedd ghall-kumpens
tad-danni minnu pretizi, xorta wahda ma jistax jinghad li |-
Mandat ma kienx Justifikat. Is-sucéess jew telfien ta’
kwestjoni fil-mertu ma tista’ qgatt tfisser |li Mandat
kawtelatorju nhareg b'mod vessatorju jew fieragh™.
Allura, fil-fehma ta’ din il-Qorti, il-kwestjoni ta’ jekk huwiex
ragonevoli li Mandat kawtelatorju jinzamm fis-sehh jew
jekk huwiex mehtieg jew gustifikabbli li tali Mandat
jinzamm fis-sehh ma tiddependi xejn mill-eventwali ¢ahda
tal-kawzali fil-mertu tat-talbiet tal-intimati ezekutanti;

llli jinghad ukoll i id-dispozizzjoni tal-ligi taht ezami
timplika li, wara I|-hrug tal-Mandat, tkun tbiddlet xi
cirkostanza li minhabba fiha ma jkunx xieraq li I-istess

Mandat jibga’ (ghal kollox jew in parti) fis-sehh™. Din it-
tifsira tohrog mill-kliem “jinzamm” u “aktar mehtieg” |i
jinsabu fl-imsemmija dispozizzjoni, liema termini t-tnejn
jimplikaw li dak li gabel kien jiggustifika I-hrug u z-zamma
fis-sehh tal-Mandat issa m’ghadux il-kaz;

llli ladarba |-ezekutata ma ssemmi |-ebda raguni ohra li
tista’ twassal lill-Qorti biex tgis is-siwi tat-talba taghha, |-
Qorti jkollha togghod fuq il-konsiderazzjonijiet li saru
minnha tanht il-kawzali ta’ gabel;

llli ghal dawn ir-ragunijiet, il-Qorti ma ssibx li r-rikorrenti
ezekutata sehhilha taghti raguni tajba ghaliex il-Mandat
ghandu jithassar lanqas fuq din il-kawzali;

2 Ara, per ezempju, PA JSP 10.1.1992 fil-kawza fl-ismijiet Spiteri vs Camilleri u P.A. RCP
30.5.2002 fl-atti tal-Mandat fl-ismijiet Yorkie Clothing Industry Limited vs Dr Lilian Calleja
Cremona

¥ Ara P.A. GC 3.8.2001 fl-atti tal-Mandat fl-ismijiet Dr Tonio Fenech noe vs Dr Patrick Spiteri et
noe et

Ghal dawn ir-ragunijiet, il-Qorti geghda tipprovdi dwar ir-
Rikors tal-kumpanniji ezekutati billi:

Tastjeni milli tgis aktar it-talba safejn din tressget mill-
kumpannija  rikorrenti  ezekutata Olive  Gardens
Investments Limited, u dan billi I-mertu huwa ezawrit;

Tichad it-talba tal-kumpannija rikorrrenti ezekutata
Dernise Limited u ssib li ma nghatatx raguni tajba biex
tordna t-thassir tal-Mandat ta’ Sekwestru kawtelatorju
numru 1787/2011 kif mahrug kontra taghha;u

Tordna li I-ispejjez ta’ din il-pro¢edura jibgghu minghajr
taxxa bejn il-partijiet.

< Sentenza Finali >

